
ii. mögelkhaiden för't studium faan döndiar spriaken uun 

studienfeeken bi a uniwersiteeten an ööder huuchskuulen 

uuntubeeden of 

iii. wan ei dön stoodelk steeden för a huuchskuulen tusterıdig san 

an sodening dön saagen oner i an ii auernimen wurd kön, tu 

turiaden an of tu tuleeten, det bi a uniwersiteeten an ööder 

huuchskuulen onerracht uun dön regjunool- of 

manerhaidspriaken of mögelkhaiden för't studium faan 

döndiar spriaken uun studienfeeken uunbeeden wurd; 

f. 

i. diarför tu surgin, det uun a woksenen- an widjerbilding 

kursen uunbeeden wurd, wat för't miast of hial uun dön 

regjunool- of manerhaidspriaken ufhelen wurd, of 

ii. sok spriaken üüs feeker för woksenen- an widjerbilding 

uuntubeeden of 

iii. wan ei dön stoodelk steeden för a woksenenbildin tustendig 

san, det uunbeeden faan sok spriaken üüs feeker för 

woksenen- an widjerbilding tu stipin an/of tu turiaden; 

g. för onerracht faan histoore an kultüür, wat ham uun't regjunool- of 

manerhaidspriak wederspeegelt, tu surigin; 

h. för ütj- an widjerbilding faan a skuulmääster tu surgin, wat für't 

amsaaten faan a paragraafen a bit g nuadig san, wat a ferdrachspartei 

auernimen haa; 

i. ian of muar greemien iintusaaten, wat det auerwache, wat für't 

iinfeeren of ütjbauen faan a onerracht uun dön regjunool- of 

manerhaidspriaken den wurden as an wat diarbi amkimen as, an 

diarauer stödig berachten skriiw, wat uk bekäänd maaget wurd. 

2. Bi a ütjbilding ferplachte jo dön ferdrachsparteíen uk för ööder regjuunen 

üüs dönen, huar a regjunool- of manerhaidspriakerı sant ualing tidjen brükt

wurd, onerracht uun en regjunool- of manerhaidspriak of onerracht uun 

detdiar spriak för ale paaselk stuufen tu tuleeten, so'n onerracht tu turiaden 

of ham uunbeed, wan diar nöögen en regjunool- of manerhaidspriak 

snaake. 



Artikel 9 - Justiitsamten 



1. Dön ferdrachsparteien ferplachte jo för döndiar gerichtdistrikten, huar soföl 

lidj en regjunool- of manerhaidspriak brük, det dön fulgin saagen 

uunbroocht san, efter a situatjuun faan arke faan döndiar spriaken an oner a 

ferütjsaating, det det amsaaten faan dön mögelkhaiden uun deheer 

paragraaf efter a meeníng faan a rochters en orntelk rochtspreeging ei 

behanert: 

a. bi stroof-ferfaaren: 

